Experiments

Experiment cun la stadera:

In pign experiment per mussar co igl ei en in stadi senza peisa san ins far cun ina stadera. Sch’ins seglia cun ina stadera sut ils peis giu dad ina cert’altezia, sche dat la stadera en pli pauca peisa. Quei va denton era a moda pli sempla entras ir cuortamein ella schanuglia duront ch’ins stat silla stadera.
Experiment per la forza da Coriolis:

La forza da Coriolis ei ina forza che vegn caschunada dil moviment dil mund. Biars dian che l’aua che vegn ord la spina dil begl duessi ir silla hemisfera nord a seniester, silla hemisfera meridiunala denton a dretg. 
Empruei inaga da far il test. Ei sa esser ch’ei funcziuna buca diltut. Per ch’il test funcziuni veramein stuess ins haver ina gronda bognera tut rodunda, emplenida cun aua. L’aua stuess lu star entgins dis en quella bognera, entochen ch’ella ei propi senza moviment.
Experiment per la forza centrifugala:

Per saver far quei experiment drovan ins in veider tut special. In veider satel che cuntegn en dus loghens ina specia da culiez ed ei leu aunc pli satels. Aschia dat ei sco treis caums el veider. Quei veider ei emplenius cun aua, ha denton aunc en mintga part in tec aria. La finamira ei da dumignar tut l’aria dallas varts ella part enamiez.

Quei funcziunescha mo sch’ins metta il veider en plat sin meisa e sch’ins volva el suenter spert entuorn sesez, aschia che l’aua scappa dalla vart, ellas duas parts periferas, e l’aria resta enamiez.
Daco dein nus buca giu dil mund, malgrad ch’el va entuorn?

Quei fegl cuntegn parts informativas dil text, denton aunc aschuntadas cun maletgs e cun informaziuns cumplementaras per la capientscha.
Il mund e ses girs

Il mund gira entuorn sesez sco in carrussel. Per ina rotaziun entira drova el exact 24 uras, pia in di. Il mund gira era entuorn il sulegl. En nies sistem solar giran 9 planets entuorn il sulegl. Il mund ei il tierz. Il vial, sil qual il mund va entuorn il sulegl, ei dil reminent buca rodunds, mobein ovals – sco in iev. Per ina rotaziun entuorn il sulegl drova il mund in onn, pia dudisch meins.

Quels girs fa il mund cun ina spertadad da circa 30 kilometers per secunda. Quei ein rodund 107’000 kilometers per ura, pia in’enorma spertadad. E tuttina sentin nus gnanc quella!

Il mund ei buc il sulet planet che sa far dus moviments enina. Tut tschels planets dil sistem solar, per exempel il mars, il mercur e la venus, giran buca mo entuorn sesezs, mobein era entuorn il sulegl.

Il mund ei il sulet planet enconuschent che possibilitescha veta . El ha ina vegliadetgna da circa 4.65 milliardas onns.

Il sulegl e sia forza

Sch’il mund stess tuttenina eri, semidass tut e nus stuessen murir. Mo da principi sa il mund buca bandunar siu vial entuorn il sulegl. Per gliez procura il sulegl. Quel ha ina forza immensa e trai neutier tut ils planets, sco in magnet.

Il sulegl ei ina “balla” gigantica che consista da gas ch’ei nundetg caulds. El ha in diameter dad 1.4 milliuns kilometers, ton sco 109 munds in sper l’auter. El peisa 2 milliuns trilliuns trilliuns trilliuns kilos (quei ei in da 2 cun 30 nullas!), pia ton sco 330’000 munds. 1’300’000 munds havessen plaz el sulegl.

Senza il sulegl dess ei buca veta sin tiara. Il sulegl e sia calira procureschan per exempel che las plontas creschien e che nus hagien oxigen e nutriment. Cunquei ch’il sulegl ei dad in’aschi immensa impurtonza, valeva el per certs pievels era sco simbol per in diu.
Damondas tier il text

1) Con ditg drova il mund per ina rotaziun entira entuorn sesez?

2) Entuorn tgei gira il mund?

3) Tgei fuorma ha il vial, sil qual il mund va entuorn il sulegl?

4) Con ditg drova il mund per ina rotaziun entuorn il sulegl?

5) Con spert fa il mund ses girs?

6) Numna treis auters planets dil sistem solar!

7) Daco sa il mund buca bandunar il vial entuorn il sulegl?

8) Ord tgei consista il sulegl?

9) Con gronds ei il diameter dil sulegl?

10) Con peisa il sulegl?

11) Tgei schabegiass, sch’il mund mass buca pli entuorn il sulegl?

12) Tgei forza nescha entras il moviment dil mund entuorn il sulegl?

13) Tgei ei la forza d’attracziun?

Empleina las largias

Metta ils suandonts plaids ellas dretgas largias:

kilometers, mund, planet, sulegl (4x), engiu, solar, carrussel, vial, planets (2x), magnet, center, munds, cupitgass, di, pendin, stagiuns, centrifugala (2x), caulds, murir, catastrofa, notg, carstgauns, gas, spertadad, d’attracziun, ovals
Il mund e ses girs

Il mund gira entuorn sesez sco in ______________. Per ina rotaziun entira drova el exact 24 uras, pia in di. Il mund gira era entuorn il __________. Il vial, sil qual il mund va entuorn il sulegl, ei dil reminent buca rodunds, mobein ___________ – sco in iev. Per ina rotaziun entuorn il sulegl drova il mund in onn, pia dudisch meins.

Quels girs fa il mund cun ina spertadad da circa 30 kilometers per secunda. Quei ein rodund 107’000 kilometers per ura, pia in’enorma _____________. E tuttina sentin nus gnanc quella!

Il mund ei buc il sulet ___________ che sa far dus moviments enina. Tut tschels planets dil sistem _________, per exempel il mars, il mercur e la venus, giran buca mo entuorn sesezs, mobein era entuorn il ____________.
Il sulegl e sia forza

Sch’il mund stess tuttenina eri, semidass tut e nus stuessen _________. Mo da principi sa il mund buca bandunar siu ________ entuorn il sulegl. Per gliez procura il sulegl. Quel ha ina forza immensa e trai neutier tut ils __________, sco in __________.

Il sulegl ei ina “balla” gigantica che consista da _____ ch’ei nundetg _________. El ha in diameter dad 1.4 milliuns ____________, ton sco 109 munds in sper l’auter. El peisa 2 milliuns trilliuns trilliuns trilliuns kilos (quei ei in da 2 cun 30 nullas!), pia ton sco 330’000 ___________. 1’300’000 munds havessen plaz el sulegl.

Nus “tachein” vid il mund

Sch’il mund mass buca pli entuorn il ________, sgulass el encunter al sulegl e __________ tuttenina sin el. Mo entras il moviment entuorn il sulegl nescha ina forza, la forza ________________. La forza _______________ stauscha il mund encunter anora, naven dil sulegl. Entras quei equiliber dallas forzas dat il mund buc ord siu vial.

Mo suenter tut quellas explicaziuns savein nus aunc adina buca, daco che nus dein buca giu dil mund. Perquei ch’il ________ va entuorn, mira mintga vart dil mund da temps en temps encunter _________. E nus, ils carstgauns, las plontas, ils animals, __________ cul tgau engiu vid il mund.

Il mund sez ha – sco tut ils auters ________ – ina atgna forza ______________. Quella ei buc aschi gronda sco quella dil sulegl. Mo ella tonscha per ch’il mund piardi buca nus ________________, ils animals e las plontas. Il mund attrai tut viers siu ___________. Aschia “tachein” nus semplamein vid il mund. Tgei cletg!

Sch’il mund mass buc entuorn – ni entuorn sesez ni entuorn il ________ – fuss quei ina _____________. Dad ina vart dil mund fuss ei adina _______, da tschella vart trasora _____, ed ei dess neginas ____________ pli!

